
ᐊᐃᑉᐸᖓ ᑲᑎᒪᓂᖅ ᑕᓪᓕᒪᖓᓂ 

ᒪᓕᒐᓕᐅᕐᕕᒥ ᓄᓇᕗᒻᒥᑦ 
 

ᒐᕙᒪᒃᑯᑦ ᐱᖁᔭᒃᓴᖓ 

ᐱᖁᔭᖅ ᐋᖅᑭᒋᐊᖅᑕᐅᔪᑦ ᓄᓇᓯᐅᑏᑦ 

ᐊᑦᑕᕐᓇᔾᔭᐃᒃᑯᑎᓄᑦ ᐱᖁᔭᖅ 
 

 

 

 

ᐅᓪᓗᖓ 

ᖃᐅᔨᒃᑲᐃᓂᐅᑉ 
ᓯᕗᓕᕐᒥᒃ 

ᐅᖃᓕᒫᖅᑕᐅᓂᖓ 
ᐊᐃᐸᖓᓂᑦ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᓐᓇᖅᑐᑦ 

ᐅᓂᒃᑳᓕᐊᖏᑦ 
ᑲᑎᒪᔨᑐᐃᓐᓇᐃᑦ 

ᐅᓂᒃᑳᓕᐊᖏᑦ 
ᐱᖓᔪᐊᓂᒃ 

ᐅᖃᓕᒫᖅᑕᐅᓂᖓ 
ᐅᓪᓗᖓ 

ᐊᖏᖅᑕᐅᓂᖓ 
       

 

 

ᐄᕙ ᐋᕆᐊᒃ, O. Nu. 

ᑲᒥᓯᓇ ᓄᓇᕗᒻᒥᑦ 

ᓇᐃᓈᖅᓯᒪᔪᒃ 
 

ᑖᓐᓇ ᐱᖁᔭᖅ ᐋᖅᑭᒃᓱᐃᕗᒃ ᓄᓇᓯᐅᑏᑦ 

ᐊᑦᑕᕐᓇᔾᔭᐃᒃᑯᑎᓄᑦ ᐱᖁᔭᖓᓂ 

ᐊᑐᐃᓐᓇᐅᑎᑦᓯᓗᑎᒃ ᓄᓇᓕᓐᓂᑦ 

ᑯᐊᐳᕇᓴᖏᓐᓄᑦ ᐱᔪᓐᓇᐅᑎᖃᑦᑎᓯᓪᓗᑎᒃ 

ᐃᖅᑲᑐᖅᑕᐅᑦᔪᑎᑦᓴᓐᓂᑦ ᐃᓘᓐᓇᖏᓐᓂᑦ 

ᓄᓇᓯᐅᑏᑦ ᐊᑦᑕᕐᓇᔾᔭᐃᒃᑯᑎᓄᑦ 

ᐱᖁᔭᖓᓂ ᐱᓂᕐᓘᑎᐅᔪᓄᑦ, 

ᑲᑎᖅᓱᐃᓗᑎᒃ ᐊᑭᓕᐅᑎᒋᔭᕆᐊᓕᖏᓐᓂᑦ 

ᐊᒻᒪᓗ ᐊᑭᓖᐅᑎᑦᓴᑲᓐᓂᖓᓐᓂᑦ, ᐊᒻᒪᓗ 

ᓄᑖᕐᖑᑎᑦᓯᓂᕐᒧᑦ ᒪᓕᒐᕋᓛᓂᑦ 

ᐱᔪᓐᓇᑎᑦᓯᓗᑎᒃ ᒥᓂᔅᑕᕐᒧᑦ ᐃᓱᒪᒋᓪᓗᒋᑦ 

ᐃᓕᓐᓂᐊᕐᕕᐅᑦ ᐸᓯᖏᓐᓂᑦ, 

ᐸᓯᔭᑦᓴᐅᑎᑕᐅᓂᖏᑕ ᐊᖅᑯᑎᒃᑯᑦ 

ᐱᓂᕐᓘᑎᖏᑕ ᐊᒻᒪᓗ ᐊᓯᖏᑦ 

ᐱᑦᔪᑕᐅᔪᓄᑦ ᐅᕝᕙᓘᓐᓃᑦ 

ᖃᓄᐃᓕᐅᕐᓂᖓᑕ ᑖᓐᓇ ᒪᓕᑦᓱᒍ 

ᐱᖁᔭᑎᒍᑦ. 

ᐱᖁᔭᖅ ᐋᖅᑭᒋᐊᖅᑕᐅᔪᑦ ᓄᓇᓯᐅᑏᑦ ᐊᑦᑕᕐᓇᔾᔭᐃᒃᑯᑎᓄᑦ ᐱᖁᔭᖅ 

 

ᑲᒥᓯᓇ ᓄᓇᕗᒻᒥᑦ, ᐅᖃᐅᔾᔭᐅᓂᒃᑯᑦ ᐊᒻᒪᓗ ᐊᖏᖅᑕᐅᓂᒃᑯᑦ ᒪᓕᒐᓕᐅᕐᕕᖕᒧᑦ, 

ᐊᑐᖅᑎᑕᐅᔪᑦ ᒪᓕᓪᓗᒋᑦ: 

 

1. ᑖᓐᓇ ᐱᖁᔭᖅ ᐋᖅᑭᒋᐊᖅᑐᖅ ᓄᓇᓯᐅᑏᑦ ᐊᑦᑕᕐᓇᔾᔭᐃᒃᑯᑎᓄᑦ ᐱᖁᔭᖓᓂ. 

 

2. ᑕᐃᑲᓂ ᒪᓕᓪᓗᒋᑦ ᐃᓚᒋᐊᖅᑕᐅᕗᒃ ᑭᖑᓂᐊᒍ ᐃᓚᖓ 336-ᒥᒃ: 

 

ᓄᓇᓕᓐᓂᑦ ᑯᐊᐳᕇᓴᖏᑦ ᐃᖅᑲᑐᖅᑕᐅᑎᑦᓯᔪᓐᓇᖅᑐᑦ 

337. (1) ᑕᓐᓇ ᐃᓚᖓ ᑐᕌᖓᕗᒃ ᑭᓯᐊᓂ ᓄᓇᓕᓐᓂᑦ ᑯᐊᐳᕇᓴᖏᑦ 

ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᒪᓕᒐᕋᓛᓂᑦ ᓄᓇᓕᓐᓂᑦ ᑯᐊᐳᕇᓴᖏᓐᓄᑦ 

ᐱᔪᓐᓇᐅᑎᖃᖅᑐ ᐃᖅᑲᑐᖅᑕᐅᑎᑦᓯᔪᓐᓇᖅᑐᑦ ᐃᓘᓐᓇᐃᖏᓐᓂᑦ ᓱᕋᑦᑕᐅᔪᕕᓂᕐᓂ 

ᑖᒃᓱᒥᖓ ᐱᖁᔭᕐᒥᒃ. 

 

ᐃᖅᑲᑐᖅᑕᐅᑎᑦᓯᔪᑎᒃ 

(2) ᓄᓇᓕᓐᓂᑦ ᑯᐊᐳᕇᓴᖏᑦ ᐱᓕᕆᔪᓐᓇᖅᑐᑦ ᐃᖅᑲᑐᖅᑕᐅᑎᑦᔪᑦᓴᓂᑦ 

ᓱᕋᑦᑕᐅᔪᕕᓂᕐᓂ ᑖᒃᓱᒥᖓ ᐱᖁᔭᕐᒥᒃ ᐅᕝᕙᓘᓐᓃᑦ ᒪᓕᒐᕋᓛᓂᑦ ᓴᖅᑭᓯᒪᓚᐅᖅᑐᒥ 

ᐃᓗᐊᓂ ᓄᓇᓕᓐᓂᑦ. 
 

ᑭᒡᒐᑐᐃᔪᒃ ᓄᓇᓕᓐᓂᑦ ᑯᐊᐳᕇᓴᒃᑯᖏᓐᓂᑦ 

(3) ᑖᓐᓇ ᒪᓕᑦᓱᒍ ᐃᓚᒃᑲᓂᖓᓂ 318(2)-ᒥᒃ, ᒪᓕᒐᕋᓛᓕᕆᔨᒃ ᑭᒡᒐᑐᐃᒍᓐᓇᐳᒃ 

ᓄᓇᓕᓐᓂᑦ ᑯᐊᐳᕇᓴᒃᑯᖏᓐᓂᑦ ᐱᑦᔪᑎᒋᓪᓗᒋᑦ ᑖᒃᑯᐊ ᐃᓚᒃᑲᓂᖓᓂ (2)-ᒥᒃ. 

 

ᐊᑭᓕᐅᑎᒋᔭᕆᐊᓕᖏᓐᓂᑦ, ᐊᑭᓖᐅᑎᑦᓴᑲᓐᓂᖓᓐᓂᑦ ᐊᒻᒪᓗ ᐊᑭᖏᑕ 

337.1. ᑖᓐᓇ ᒪᓕᑦᓱᒍ ᓇᓪᓕᐊᑐᐃᓐᓇᖓᑕ ᐊᓯᖏᑕ ᐊᑐᓕᖅᑎᑕᐅᓯᒪᔪᓂ, 

ᐊᑭᓕᐅᑎᒋᔭᕆᐊᓕᖏᓐᓂᑦ, ᐊᑭᓖᐅᑎᑦᓴᑲᓐᓂᖓᓐᓂᑦ ᐊᒻᒪᓗ ᐊᑭᖏᑕ 

ᐊᑭᓕᒐᑦᓴᖑᖅᑎᑕᐅᕙᑦᑐᓄᑦ ᐃᓱᒪᒋᓪᓗᒋᑦ ᐱᓕᕆᐊᖑᔪᐃᑦ ᑕᐃᑲᓂ ᐃᓚᖓ 337-ᒥᒃ 

ᐱᖃᖅᑐᓄᑦ ᓄᓇᓕᓐᓂᑦ ᑯᐊᐳᕇᓴᒃᑯᖏᓐᓄᑦ ᐱᓕᕆᓂᖓᓂ ᐃᖅᑲᑐᖅᑕᐅᑎᑦᔪᑦᓴᓂᑦ. 
 

3. (1) ᐃᓚᖓ 349-ᒥᒃ ᓈᓴᑦᑕᐅᑲᓂᖅᐳᑦ ᐃᓚᒃᑲᓂᖓᓂ 349(1)-ᒥᒃ. 

 

(2) ᐃᓚᒃᑲᓂᖓᓂ 349(1)-ᒥᒃ ᐋᖅᑭᒋᐊᖅᑕᐅᕗᒃ 

(a) ᐃᓚᒋᐊᖅᑕᐅᓗᓂ ᒪᓕᓪᓗᒋ ᑭᖑᓂᐊᒍ ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ (a.2)-ᒥᒃ: 

 

(a.3) ᐃᓱᒪᒋᓪᓗᒋᑦ ᓇᓪᓕᐊᑐᐃᓐᓇᖏᑕ ᖃᓄᐃᓕᐅᕐᓂᖓᑕ ᑐᕌᖓᔪᑦ 

ᐱᑦᔪᑎᖏᑕ ᑖᒃᓱᒧᖓ ᐱᖁᔭᕐᓂ ᐅᕝᕙᓗᓐᓃᑦ ᒪᓕᒐᕋᓛᓂᑦ, 

ᐃᓚᒋᐊᒃᑲᓂᓯᒪᓪᓗᓂ ᒪᓕᖁᔭᐅᓯᒪᔪᓂ ᐊᑖᓂ ᐱᖁᔭᕐᒥ, 

(i) ᐱᓯᒪᓪᓗᑎᒃ ᓇᓗᓇᐃᒃᑯᑕᕐᒥᒃ ᐅᕝᕙᓗᓐᓃᑦ ᐱᔪᓐᓇᐅᑎᒥᒃ, 

(ii) ᐃᓱᒪᒋᓪᓗᒋᑦ ᑐᓂᓯᓂᖏᑕ ᓇᓗᓇᐃᒃᑯᑕᕐᓂᑦ ᐅᕝᕙᓘᓐᓃᑦ 

ᐱᔪᓐᓇᐅᑎᓂᑦ, 

(iii) ᐃᓱᒪᒋᓪᓗᒋᑦ ᒪᓕᑦᑕᐅᒋᐊᖃᕐᓂᖏᑦ ᐊᒻᒪᓗ 

ᖃᓄᐃᓕᖓᓂᖏᑕ ᐊᑕᔪᓄ ᓇᓗᓇᐃᒃᑯᑕᕐᓄᑦ ᐊᒻᒪᓗ 

ᐱᔪᓐᓇᐅᑎᓐᓄᑦ, ᐊᒻᒪᓗ 

(iv) ᐃᓱᒪᒋᓪᓗᒋᑦ ᐋᖅᑭᒋᐊᖅᑕᐅᓯᒪᓂᖏᑦ, 

ᓄᖅᑲᑎᑕᐅᓯᒪᑲᓐᓇᓂᐅᑦ, ᓄᖅᑲᑎᑕᐅᓂᐅᑦ ᐊᒻᒪᓗ 

ᓄᑖᕐᖑᑎᑕᐅᓯᒪᓂᖏᑦ ᓇᓗᓇᐃᒃᑯᑕᐃᑦ ᐊᒻᒪᓗ 

ᐱᔪᓐᓇᐅᑏᑦ, 

(a.4) ᐃᓱᒪᒋᓪᓗᒋᑦ ᒪᓕᖁᔭᐅᓯᒪᔪᑦ, ᐃᓗᓕᖏᑕ ᐊᒻᒪᓗ ᐃᓂᖏᑕ 

ᓂᐱᑦᑕᔫᑦ, ᓇᓗᓇᐃᒃᑯᑕᖏᑕ, ᓂᕕᙵᑖᓂᑦ, ᐅᕝᕙᓘᓐᓂᑦ 

ᑎᑎᕋᖅᓯᒪᔪᑦ ᓄᑖᐅᒍᓐᓇᑐᑦ ᑭᓱᑐᐃᓐᓇᓄᑦ ᒪᓕᖁᔭᐅᓯᒪᔪᒧᑦ ᑕᒫᓂ 

ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᓂᑦ; 

(a.5) ᐃᓱᒪᒋᓪᓗᒋᑦ ᑐᓂᓯᓂᕐᒧᑦ ᖃᐅᔨᒃᑲᐃᑦᔪᑎᓂ ᑕᒫᓂ ᐱᖁᔭᑉᒥ 

ᐅᕝᕙᓘᓐᓃᑦ ᒪᓕᒐᕋᓛᓂᑦ; 

 

(b) ᑕᐃᑲᓂ ᖃᓪᓗᓈᑦᑎᑐᓕᖓᔪᓂᑦ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (d)-ᒥᒃ 

ᐃᓚᒋᐊᖅᑕᐅᓗᓂ "ᑖᑦᓰᑦ ᐅᕝᕙᓘᓐᓃᑦ" ᑭᖑᓂᐊᒍ "ᐃᖏᕐᕋᑦᔪᑏᑦ 

ᓄᓇᓯᐅᑎᓄᑦ ᐊᑐᖅᑕᐅᑎᓪᓗᒋᑦ ᐅᑯᓄᖓ"; 

(c) ᑕᐃᑲᓂ ᐃᓚᒃᑲᓂᖓᓂ ᑎᑎᕋᖅᓯᒪᔪᓂ ᐊᕕᑦᑐᓯᒪᔪ (e.4)(iv)-ᒥᒃ 

ᐃᓚᒋᐊᕐᓗᒋᑦ "ᐅᕝᕙᓘᓐᓃᑦ ᓄᑖᕐᖑᑎᓪᓗᒋᑦ" ᑭᖑᓂᐊᒍ 

"ᐃᓱᓕᕝᕕᓴᖓ"; 

(d) ᐃᓚᒋᐊᖅᑕᐅᓗᓂ ᒪᓕᓪᓗᒋᑦ ᑭᖑᓂᖓᑕ (l.1)-ᒥᒃ: 

 

(l.2) ᐃᓱᒪᒋᓪᓗᒋᑦ ᐃᓂᖏᑕ ᑎᑎᕋᖅᓯᒪᔪᐃᑦ ᓇᓗᓇᐃᖅᓯᓯᒪᔪᒥ 

ᐊᖅᑯᑎᑯᑖᒃᑐᑦ ᒪᑐᔭᐅᓯᒪᓂᖓᓄᑦ, ᐃᓚᖓᑕ ᒪᑐᔭᐅᓯᒪᔪᑦ 

ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪ ᓂᕈᐊᖅᑕᐅᓯᒪᔪᒥ ᑕᐃᑲᓂ 

ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (l)-ᒥᒃ; 

 

(e) ᐃᓚᒋᐊᖅᑕᐅᓗᓂ ᒪᓕᓪᓗᒋᑦ ᑭᖑᓂᖓᑕ (j.1)-ᒥᒃ: 

 

(j.2) ᐃᓱᒪᒋᓪᓗᒋᑦ ᑭᒡᓕᖃᖅᑎᑕᐅᓂᖏᑕ, ᑭᒡᓕᖃᕐᓂᖏᑦ ᐊᒻᒪᓗ 

ᖃᓄᐃᓕᖓᓂᖏᑕ ᐊᐅᓚᑕᐅᓂᖏᑦ ᓇᓪᓕᐊᑐᐃᓐᓇᖓᓂ 

ᓄᓇᓯᐅᑎᒃ ᐅᕝᕙᓘᓐᓃᑦ ᑕᒪᒃᑮᓂ ᓄᓇᓯᐅᑎᓂᑦ ᐊᒻᒪᓗ 

ᐃᓗᓕᖏᓐᓂᑦ, ᐃᖏᕐᕋᓗᑎᒃ ᐊᖅᑯᑎᑯᑖᒃᑯᑦ, ᖃᓄᐃᓪᓗᐊᓂᖏᑕ 

ᐊᒻᒪᓗ ᐅᖁᒪᐃᓐᓇᖓᓄᑦ ᑖᒃᑯᓄᖓ 

(i) ᓄᓇᓯᐅᑎᐅᑉ, 

(ii) ᑕᒪᒃᑮᓂ ᓄᓇᓯᐅᑎᓂᑦ ᐊᒻᒪᓗ ᐃᓗᓕᖏᓐᓂᑦ, ᐅᕝᕙᓘᓐᓃᑦ 

(iii) ᐃᓗᓕᖏᑦ; 

(j.3) ᐋᖅᑭᓱᐃᓪᓗᑎᒃ ᐃᓛᒃᑯᖓᔪᓂ ᐋᖅᑭᓯᒪᓂᖏᓐᓂᑦ ᑖᑦᓱᒪ ᐱᖁᔭᐅᑦ 

ᐅᕝᕙᓘᓐᓃᑦ ᒪᓕᒐᕋᓛᓂᑦ ᐃᓱᒪᒋᓪᓗᒋᑦ ᐊᐅᓚᓂᕆᔭᖓᑕ 

ᐋᖅᑭᓱᖅᑕᐅᓯᒪᓂᖏᑕ ᓄᓇᓯᐅᑎᓄᑦ; 

(j.4) ᐃᓱᒪᒋᓪᓗᒋᑦ ᐃᓂᖏᑕ ᑎᑎᕋᖅᓯᒪᔪᐃᑦ ᐃᑳᕝᕕᐅᔪᓄᑦ 

ᓇᓗᓇᐃᖅᓯᓯᒪᔪᒥ ᐊᖏᓂᖅᐹᖓᓂ ᐊᖁᒪᐃᓐᓂᖓᑕ ᓄᓇᓯᐅᑎᓄᑦ 

ᐊᑐᕐᓗᑎᒃ ᐃᑳᕝᕕᐅᕈᑎᒃᑯᑦ; 

 

(f) ᑕᐃᑲᓂ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (n)-ᒥᒃ ᐃᓚᒋᐊᖅᑕᐅᓗᓂ 

"ᒥᖑᐊᕈᑎᖏᑦ ᐊᒻᒪᓗ ᑕᖅᓴᖏᑕ" ᑭᖑᓂᐊᒍ "ᑐᓴᐅᒪᑦᔪᑎ" ᐊᒻᒪᓗ 

ᐃᓇᖏᖅᑕᐅᓗᓂ "ᑖᑦᓱᒧᖓ" ᐅᒧᖓ "ᑖᒃᑯᓄᖓ"; 

(g) ᐃᓚᒋᐊᖅᑕᐅᓗᓂ ᒪᓕᓪᓗᒋᑦ ᑭᖑᓂᖓᑕ ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ (t)-ᒥᒃ: 

 

(t.1) ᓇᓗᓇᐃᖅᓯᓯᒪᓪᓗᓂ ᐋᖅᑭᓱᒃᑕᐅᓂᖏᑦ, ᓴᓇᔭᐅᓂᖏᑦ ᐊᒻᒪᓗ 

ᖃᐅᔨᓴᖅᑕᐅᖃᑦᑕᕐᓂᖏᑦ ᐃᓕᓐᓂᐊᕐᕕᓐᓄ ᐹᓯᖏᑦ; 

(t.2) ᐃᓱᒪᕆᓗᒋᑦ ᓴᖅᑭᑕᐅᓂᖏᑦ ᐊᒻᒪᓗ ᑐᖅᑯᑕᐅᓂᖏ 

ᓇᓗᓇᐃᒃᑯᑕᖏᑦ ᐊᒃᑕᓇᖅᑕᐃᓕᒪᓂᕐᒧ ᐊᐅᓚᑕᐅᖃᑦᑕᕐᓂᖏ 

ᖃᓄᐃᓕᖓᓂᐅᔪᓂ ᑖᒃᑯᓂᖓ ᐃᓕᓐᓂᐊᕐᕕᓐᓄ ᐹᓯᓄ 

ᐊᖅᑯᑎᖏᑦ; 

(t.3) ᐃᓱᒪᒋᓪᓗᒋᑦ ᖃᓄᐃᓪᓗᐊᓂᖏᑦ, ᐃᓂᖏᑕ, ᐊᒻᒪᓗ ᐃᓚᑦᓴᖏᑕ 

ᐱᓱᕆᕝᕕᐅᓂ, ᐃᑦᓯᕙᑕᖏᑦ, ᒪᔪᕋᐅᑏᑦ ᐊᒻᒪᓗ 

ᓇᓪᓕᐊᑐᐃᓐᓇᖏᓐᓂᑦ ᐊᓯᖏᑦ ᐃᓗᓕᖅᑕᖏᓪᓗ ᐃᓕᓴᕝᕕᐅᑦ 

ᐸᓯᖓ ᐃᓗᐊᖓᓃᑦᑐᑦ; 

(t.4) ᐃᓱᒪᒋᓪᓗᒋᑦ ᐋᖅᑭᓯᒪᔭᐅᓂᖏᑕ ᐊᒻᒪᓗ ᓴᓗᒪᓂᖓᑕ ᐃᓕᓴᕝᕕᐅᑦ 

ᐸᓯᖓ ᐃᓗᐊᖓᓃᑦᑐᑦ; 

(t.5) ᓇᓗᓇᐃᖅᓯᓗᑎᒃ ᐋᖅᑭᓯᒪᓂᖓᓄᑦ ᓇᓗᓇᐃᖅᓯᓂᐊᕐᓗᑎᒃ 

ᐃᑯᒪᓚᖓᔪᓄᑦ ᐃᑦᓯᕙᐅᑕᖏᑦ ᖃᑦᓯᐅᒍᓐᓇᓂᖏᑦ ᑖᑦᓱᒪ 

ᐃᓕᓴᕝᕕᐅᑦ ᐸᓯᖓᓄᑦ; 

(t.6) ᐃᓱᒪᒋᓪᓗᒋᑦ ᐃᓕᔭᐅᕈᑎᖓ, ᓇᓃᕝᕕᖓᑕ, ᐋᖅᑭᓯᒪᔭᐅᓂᖏᑦ 

ᐊᒻᒪᓗ ᐊᑐᕐᓂᖓᑕ ᐃᓕᓴᕝᕕᐅᑦ ᐸᓯᖓᑕ ᓴᓇᕐᕈᑎᓐᓄᑦ, 

ᑐᐊᕕᓐᓇᑐᒃᑯᑦ ᐊᓂᕕᖏᑦ, ᐊᒻᒪᓗ ᓇᓗᓇᒃᑯᑕᖏᑦ ᐃᑯᒪᐃᑦ ᐊᒻᒪᓗ 

ᐃᑯᒪᖏᑕ; 

(t.7) ᓴᖅᑭᑎᑦᓯᓗᑎᒃ ᐱᓕᕆᑦᔪᑎᐅᓂᐊᖅᑐᓂ ᐃᑎᖅᑎᓯᓪᓗᑎᒃ 

ᐃᑯᒪᓚᖓᔪᓄᑦ, ᐊᒻᒪᓗ ᐊᓂᑎᑦᓯᓗᑎᒃ ᐃᑯᒪᔪᓂᑦ ᐃᓗᐊᓂ 

ᑕᐃᑲᙵ ᐃᓕᓴᕝᕕᐅᑉ ᐸᓯᖓᓂ; 

(t.8) ᐃᓱᒪᒋᓪᓗᒋᑦ ᖃᐅᔨᓴᕐᓂᖓᑕ ᐃᓕᓴᕝᕕᐅᑉ ᐸᓯᖓᓂ ᐃᑯᒪᔪᓄᑦ; 

(t.9) ᐃᓱᒪᒋᓪᓗᒋᑦ ᐱᓕᕆᐊᑦᓴᕆᔭᖏᑦ ᐃᓕᓴᕝᕖᑦ ᐸᓯᖓᓄᑦ ᐊᖁᖅᑐᓄᑦ 

ᐃᓱᒪᒋᓪᓗᒋᑦ ᖃᐅᔨᓴᖅᑕᐅᓂᖓᓄᑦ ᐃᓕᓴᕝᕖᑦ ᐸᓯᖓᓄᑦ 

ᐃᑯᒪᖃᑦᑕᑐᓐᓄᑦ; 

(h) ᐃᓚᒋᐊᖅᑕᐅᓗᓂ ᒪᓕᓪᓗᒋᑦ ᑭᖑᓂᐊᒍ ᑎᑎᕋᖅᓯᒪᔪ 

ᐊᕕᑦᓯᒪᔪᒥ (w)-ᒥᒃ: 

 

(w.1) ᐃᓱᒪᒋᓪᓗᒋᑦ ᐋᖅᑭᓯᒪᔭᐅᓂᖏᑦ ᐱᓕᕆᐊᖑᔪᓄᑦ ᑖᒃᑯᓄᖓ 

ᑲᓇᑕᐅᑉ ᐊᑦᑕᓇᖅᑕᐅᓕᒪᓂᕐᒧᑦ ᒪᓕᒐᖓ ᓄᓇᓯᐅᑎᓄᑦ; 

(w.2) ᐃᓱᒪᒋᓪᓗᒍᑦ ᖃᓄᐃᓕᖓᓂᖏᖅ ᑕᐃᑲᓂ ᑲᓇᑕᐅᑉ 

ᐊᑦᑕᓇᖅᑕᐅᓕᒪᓂᕐᒧᑦ ᒪᓕᒐᖓ ᓄᓇᓯᐅᑏᑦ ᐊᐅᓚᑕᐅᔪᓐᓇᑐᑦ; 

 

(i) ᐲᖅᑕᐅᓗᓂ ᐊᒻᒪᓗ ᐃᓇᖏᖅᑕᐅᓗᓂ ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ (x.2)-ᒥᒃ ᐆᒧᖓ: 
 

(x.2) ᒪᓕᒍᑎᖃᓪᓗᑎᒃ ᓇᑦᓴᓯᖃᑦᑕᑐᓐᓂᑦ, ᓇᒻᒥᓂᖃᖅᑐᓄᑦ ᐊᒻᒪᓗ 

ᐊᖁᖅᑎᐅᔪᓄᑦ ᑲᓇᑕᐅᑉ ᐊᑦᑕᓇᖅᑕᐅᓕᒪᓂᕐᒧᑦ ᒪᓕᒐᖓ 

ᓄᓇᓯᐅᑎᖏᓐᓂᑦ ᐱᓯᒪᑦᓯᓗᑎᒃ ᐊᒻᒪᓗ ᑲᔪᓯᑎᑦᓯᓗᑎᒃ 

ᓇᓗᓇᐃᖅᓯᒪᔪᒥ ᑎᑎᕋᖅᑕᐅᓯᒪᔪᓂ, ᓇᓗᓇᐃᕈᑎᓐᓂᑦ, 

ᑎᑎᖅᑲᓂᑦ, ᐅᓂᒃᑳᓕᐊᖑᓯᒪᔪᓂᑦ, ᐱᔪᓐᓇᑎᓂᑦ ᐊᒻᒪᓗ 

ᑎᑎᖅᑲᖁᑎᓂ ᑕᐃᑲᓂ ᓇᓗᓇᐃᖅᑕᐅᓯᒪᔪᓂ ᐊᒻᒪᓗ 

ᓴᓇᕙᓪᓕᐊᓗᑎᒃ ᑎᑎᕋᕆᐊᓕᓐᓂᑦ, ᑎᑎᖅᑲᖁᑎᐅᓂᐊᖅᑐᓄᑦ, 

ᐅᓂᒃᑳᓕᐊᖑᓂᐊᖅᑐᓄ ᐊᒻᒪᓗ ᑎᑎᖅᑲᖁᑎᐅᓚᖓᔪᓄᑦ ᑕᐃᑲᓂ 

ᓇᓗᓇᐃᖅᑕᐅᓕᑐᐊᖅᐸᑕ; 

 

(j) ᐲᖅᓯᓗᑎᒃ "ᐊᒻᒪᓗ" ᐃᓱᐊᖓᓂ ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ (ac)-ᒥᒃ, ᐃᓇᖏᖅᓯᓗᓂ ᐃᓱᓕᕝᕕᖓᑕ ᐃᓱᐊᓂ 

ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (ad)-ᒥᒃ ᐅᒥᖓ (;) ᐊᒻᒪᓗ ᐃᓚᒋᐊᕐᓗᒍ 

ᒪᓕᓪᓗᒋᑦ ᑭᖑᓂᐊᒍ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (ad)-ᒥᒃ; 

 

(ae) ᐱᔪᓐᓇᑎᑦᓯᓂᕐᒧᑦ ᐊᑎᓕᐅᕆᔨᒧᑦ ᐅᕝᕙᓗᓐᓃᑦ ᐃᓄᒻᒧᑦ 

ᓂᕈᐊᖅᑕᓯᒪᔪᒧᑦ ᐊᑎᓕᐅᖅᑎᓯᔨᒧᑦ ᑲᔪᓯᑎᑦᓯᑎᓪᓗᒍ 

ᐊᖁᒍᓐᓇᓂᕐᒧᑦ ᑎᑎᕋᖅᑕᐅᓯᒪᔪᓂ ᓇᐅᓕᒫᒧᑦ ᐊᖁᖅᑎᒧᑦ 

ᑐᓂᔭᐅᓯᒪᔪᒥ ᐊᖁᒍᓐᓇᐅᑎᐅᑉ ᐱᔪᓐᓇᐅᑎᖓᓂ; 

(af) ᐃᓱᒪᒋᓪᓗᒋᑦ ᐸᓯᔭᑦᓴᐅᑎᑕᐅᓂᖏᑕ ᐊᖅᑯᑎᕈᑎᒃᑯᑦ, ᐱᖃᓯᐅᑎᔪᒥ 

(i) ᑲᑎᖅᓱᑕᐅᓯᒪᓂᖏ ᖃᑦᓯᐅᓂᖏᑦ, 

(ii) ᐃᓚᒋᐊᒃᑲᓂᓯᒪᓂᖏᑦ ᐊᒻᒪᓗ ᐊᓯᐊᓄᑦ ᓅᑕᐅᕈᑎᖓᑕ 

ᖃᑦᓯᐅᓂᖏᑦ ᐊᖁᒍᓐᓇᓂᕐᒧᑦ ᑎᑎᕋᖅᑕᐅᓯᒪᔪᓂ ᐊᒻᒪᓗ 

ᓅᑕᐅᕈᑎᖏᑕ ᑕᐃᑲᙵ ᑎᑎᕋᖅᓯᒪᔪᑎᒍᑦ, 

(iii) ᖃᓄᐃᓕᖓᓂᖏᑕ ᓲᕐᓗ ᐊᖁᖅᑎᒃ ᑕᐃᑯᙵᓗᓂ 

ᐊᐱᖅᓱᑕᐅᓂᐊᖅᑎᓪᓗᒍ ᐅᕝᕙᓘᓐᓃᑦ ᐊᖁᒍᓐᓇᓂᖓ 

ᐱᐅᓯᕚᓪᓕᐋᓂᐊᖅᑎᓪᓗᒍ ᐃᓕᓐᓂᐊᓂᖅ ᐱᑦᔪᑕᐅᓪᓗᓂ 

ᑲᑎᖅᓱᓂᖏᑕ ᖃᑦᓯᐅᓂᖏᑦ, ᐊᒻᒪᓗ 

(iv) ᖃᓄᐃᓕᖓᓂᖏᑕ ᓲᕐᓗ ᐊᖁᖅᑎᐅᑉ ᐱᔪᓐᓇᐅᑎᖓ 

ᐊᖏᖅᑕᐅᖏᑐᐃᓐᓇᕆᐊᓕᒃ, ᓄᖅᑲᑎᑕᐅᑲᐃᓐᓇᓗᓂ 

ᐅᕝᕙᓘᓐᓃᑦ ᓄᖅᑲᑎᑕᐅᓪᓗᓂ ᐊᑎᓕᐅᕆᔨᒧᑦ 

ᐱᑦᔪᑕᐅᓪᓗᓂ ᑲᑎᖅᓱᓂᖏᑕ ᖃᑦᓯᐅᓂᖏᑦ, ᐊᒻᒪᓗ; 

(ag) ᐱᔪᓐᓇᑎᑦᓯᓂᕐᒧᑦ ᐊᑎᓕᐅᕆᔨᒧᑦ ᐅᕝᕙᓗᓐᓃᑦ ᐃᓄᒻᒧᑦ 

ᓂᕈᐊᖅᑕᓯᒪᔪᒧᑦ ᐊᑎᓕᐅᖅᑎᓯᔨᒧᑦ ᓴᖅᑭᑎᑦᓯᓗᓂ 

ᐱᓕᕆᐊᑦᓴᐅᓂᐊᖅᑐᒥ ᐋᖅᑭᑕᐅᓯᒪᔪᒥ ᐊᖁᒍᓐᓇᓂᖓ 

ᐱᐅᓯᕚᓪᓕᐋᓂᐊᖅᑎᓪᓗᒍ ᐃᓕᓐᓂᐊᓂᕐᒧᑦ, ᐊᑐᖅᑕᐅᕆᐊᓕᓐᓂᑦ 

ᐱᔭᒌᓐᓂᖃᑦᓯᐊᓂᕐᒧᑦ ᓇᓪᓕᐊᑐᐃᓐᓇᖓᓂ ᐱᓕᕆᐊᑦᓴᓂ ᐊᒻᒪᓗ 

ᓇᓗᓇᐃᖅᓯᒪᔪᓐᓂᑦ ᐊᑭᖏᑕ ᐃᒻᒪᖄ ᐊᑭᓕᕋᑦᓴᑖᕐᓗᓂ 

ᐃᓕᒃᑰᑐᕐᒧᑦ ᐊᖏᖃᑎᒌᕈᑎᓕᕐᓄᑦ; ᐊᒻᒪᓗ 

(ah) ᑖᓐᓇ ᒪᓕᑦᓱᒍ ᐃᓚᒃᑲᓂᖓᓂ (2)-ᒥᒃ, ᓇᓗᓇᐃᖅᓯᒪᔪᒥ 

ᑎᑎᕋᖅᓯᒪᔪᓂ ᓄᓇᓕᓐᓂᑦ ᑯᐊᐳᕇᓴᖏᓐᓄᑦ 

ᐱᔪᓐᓇᐅᑎᖃᖅᑎᑕᐅᓪᓗᑎᒃ ᐃᖅᑲᑐᖅᑕᐅᑎᑦᓯᓂᒃᑯᑦ 

ᐃᓘᓐᓇᐃᖏᓐᓂᑦ ᓱᕋᐃᓂᕆᔭᖏᓐᓄᑦ ᑕᐃᑲᓂ ᐱᖁᔭᕐᒥᒃ. 

 

(3) ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᕗᑦ ᑭᖑᓂᐊᒍ ᐃᓚᒃᑲᓂᖓᓂ 349(1)-ᒥᒃ: 

 

ᒪᓕᒐᕋᓛᑦ ᐃᓱᒪᒋᓪᓗᒋᑦ ᓄᓇᓕᓐᓂᑦ ᑯᐊᐳᕇᓴᖏᑦ ᐃᖅᑲᑐᖅᑕᐅᑎᑕᐅᒍᓐᓇᑐᑦ 

(2) ᐃᓱᒪᒋᓪᓗᒋᑦ ᒪᓕᒐᕋᓛᓃᑦᑐᑦ ᐋᖅᑭᑕᐅᓯᒪᔪᑦ ᑕᐃᑲᓂ ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ 349(1)(ah)-ᒥᒃ, 

(a) ᓄᓇᓕᓐᓂᑦ ᑯᐊᐳᕇᓴᖏᑦ ᑭᓯᐊᓂ ᐃᓚᒋᐊᖅᓯᒍᓐᓇᑐᑦ 

ᑎᑎᕋᖅᓯᒪᔪᒥ ᑖᒃᑯᓄᖓ ᓄᓇᓕᓐᓂᑦ ᑯᐊᐳᕇᓴᖏᓐᓄᑦ 

ᐱᔪᓐᓇᐅᑎᖃᖅᑎᑕᐅᓪᓗᑎᒃ ᐃᖅᑲᑐᖅᑕᐅᑎᑦᓯᓂᒃᑯᑦ 

ᐃᓘᓐᓇᐃᖏᓐᓂᑦ ᓱᕋᐃᓂᕆᔭᖏᓐᓄᑦ ᑕᐃᑲᓂ ᐱᖁᔭᕐᒥᒃ ᑕᐃᒫ 

ᐃᓚᒋᐊᖅᓯᒪᓂᖓᑕ ᐊᑐᓕᖁᔭᐅᓯᒪᑉᐸᑦ ᑲᑎᒪᔨᓄᑦ; 

(b) ᓄᓇᓕᓐᓂᑦ ᑯᐊᐳᕇᓴᖏᑦ ᐲᖅᑕᐅᕆᐊᖃᑉᐳᑦ 

ᐱᔪᓐᓇᓂᖃᑦᓯᐊᓕᑐᐊᖅᐸᑕ ᑕᐃᑲᓂ ᑎᑎᕋᖅᓯᒪᔪᒥ ᓄᓇᓕᓐᓂᑦ 

ᑯᐊᐳᕇᓴᒃᑯᖏᓐᓄᑦ ᐱᔪᓐᓇᐅᑎᖃᖅᑎᑕᐅᓪᓗᑎᒃ 

ᐃᖅᑲᑐᖅᑕᐅᑎᑦᓯᓂᒃᑯᑦ ᐃᓘᓐᓇᐃᖏᓐᓂᑦ ᓱᕋᐃᓂᕆᔭᖏᓐᓄᑦ 

ᑕᐃᑲᓂ ᐱᖁᔭᕐᒥᒃ ᑕᐃᒫ ᐃᓚᒋᐊᖅᓯᒪᓂᖓᑕ ᐊᑐᓕᖁᔭᐅᓯᒪᑉᐸᑦ 

ᑲᑎᒪᔨᖏᓐᓄᑦ; ᐊᒻᒪᓗ 

(c) ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᓄᓇᓕᓐᓂᑦ ᑯᐊᐳᕇᓴᖏᓐᓄᑦ 

ᐲᖅᑕᐅᕆᐊᖃᑉᐳᑦ ᐱᔪᓐᓇᓂᖃᑦᓯᐊᓕᑐᐊᖅᐸᑕ ᑕᐃᑲᓂ 

ᑎᑎᕋᖅᓯᒪᔪᒥ ᓄᓇᓕᓐᓂᑦ ᑯᐊᐳᕇᓴᒃᑯᖏᓐᓄᑦ 

ᐱᔪᓐᓇᐅᑎᖃᖅᑎᑕᐅᓪᓗᑎᒃ ᐃᖅᑲᑐᖅᑕᐅᑎᑦᓯᓂᒃᑯᑦ 

ᐃᓘᓐᓇᐃᖏᓐᓂᑦ ᓱᕋᐃᓂᕆᔭᖏᓐᓄᑦ ᑕᐃᑲᓂ ᐱᖁᔭᕐᒥᒃ 

ᐊᑐᓕᖁᔭᐅᙱᑲᓗᐊᖅᐸᑦ ᑲᑎᒪᔨᖏᓐᓄᑦ. 

 

ᐱᒻᒪᕆᐊᓗᐃᑦ ᐋᖅᑭᒋᐊᖅᑕᐅᔪᐃᑦ 

 

4. ᐃᓚᖓ 176-ᒥᒃ ᑕᐃᑲᓂ ᓄᓇᓕᐸᐅᔭᐃᑦ, ᓄᓇᓕᓐᓄᑦ ᐊᒻᒪᓗ ᓄᓇᓕᓪᓚᑦᑕᓄᑦ 

ᐱᖁᔭᖓᓐᓂᑦ ᐋᖅᑭᒋᐊᖅᑕᐅᕗᑦ 

(a) ᑕᐃᑲᓂ ᐃᓚᒃᑲᓂᖓᓂ (1)-ᒥᒃ ᐃᓚᒋᐊᖅᑕᐅᓗᓂ "ᐊᒻᒪᓗ 

ᐊᑐᓕᖅᑎᑕᐅᓪᓗᓂ ᒪᓕᑦᑕᐅᔭᕆᐊᖃᕐᓂᖓ ᑕᐃᑲᓂ ᓄᓇᓯᐅᑏᑦ 

ᐊᑦᑕᕐᓇᔾᔭᐃᒃᑯᑎᓄᑦ ᐱᖁᔭᖓᓂ." ᑭᖑᓂᐊᒍ "ᒪᓕᒐᕋᓛᓕᕆᔩᑦ"; 

ᐊᒻᒪᓗ 

(b) ᑕᐃᑲᓂ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (2)(a)-ᒥᒃ ᐃᓚᒋᐊᖅᑕᐅᓗᓂ 

"ᐊᒻᒪᓗ ᐱᓂᕐᓗᑐᓄᑦ ᐊᑖᓂ ᓄᓇᓯᐅᑏᑦ ᐊᑦᑕᕐᓇᔾᔭᐃᒃᑯᑎᓄᑦ 

ᐱᖁᔭᖓᓂ" ᑭᖑᓂᐊᒍ "ᒪᓕᒐᕋᓛᓕᕆᔨᑦ". 

 

5. ᐃᓚᖓ 176-ᒥᒃ ᑕᐃᑲᓂ Hᐋᒪᓚᒃᑯᑦ ᐱᖁᔭᖓᓂ ᐋᖅᑭᒋᐊᖅᑕᐅᕗᒃ 

(a) ᑕᐃᑲᓂ ᐃᓚᒃᑲᓂᖓᓂ (1)-ᒥᒃ ᐃᓚᒋᐊᖅᑕᐅᓗᓂ "ᐊᒻᒪᓗ 

ᐊᑐᓕᖅᑎᑕᐅᓪᓗᓂ ᒪᓕᑦᑕᐅᔭᕆᐊᖃᕐᓂᖓ ᑕᐃᑲᓂ ᓄᓇᓯᐅᑏᑦ 

ᐊᑦᑕᕐᓇᔾᔭᐃᒃᑯᑎᓄᑦ ᐱᖁᔭᖓᓂ" ᑭᖑᓂᐊᒍ "ᒪᓕᒐᕋᓛᓕᕆᔩᑦ"; 

ᐊᒻᒪᓗ 

(b) ᑕᐃᑲᓂ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (2)(a)-ᒥᒃ ᐃᓚᒋᐊᖅᑕᐅᓗᓂ 

"ᐊᒻᒪᓗ ᐱᓂᕐᓗᑐᓄᑦ ᐊᑖᓂ ᓄᓇᓯᐅᑏᑦ ᐊᑦᑕᕐᓇᔾᔭᐃᒃᑯᑎᓄᑦ 

ᐱᖁᔭᖓᓂ" ᑭᖑᓂᐊᒍ "ᒪᓕᒐᕋᓛᓕᕆᔨᑦ". 

 

6. (1) ᖃᓪᓗᓈᑦᑎᑐᓕᖓᔪᓂᑦ ᑕᐃᑲᓂ ᐃᓚᒃᑲᓂᖓᓂ 142(1)-ᒥᒃ ᑕᐃᑲᓂ 

ᒪᓕᒐᓕᕆᓂᕐᒧᑦ ᐱᖁᔭᖓᓂ ᐋᖅᑭᒋᐊᖅᑕᐅᕗᒃ ᐃᓇᖏᖅᑕᐅᓗᓂ "ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ 349(z)-ᒥᒃ" ᐅᒧᖓ ""ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 349(1)(z)-ᒥᒃ". 

 

(2) ᐃᓚᒃᑲᓂᖓᓂ 142(3)-ᒥᒃ ᑕᐃᑲᓂ ᒪᓕᒐᓕᕆᓂᕐᒧᑦ ᐱᖁᔭᖓᓂ 

ᐋᖅᑭᒋᐊᖅᑕᐅᕗᒃ ᐃᓇᖏᖅᑕᐅᓗᓂ "ᐃᓚᖓ 349-ᒥᒃ ᐊᒻᒪᓗ 

ᐃᓚᒃᑲᓂᖓᓂ 350(1)-ᒥᒃ" ᐅᒧᖓ "ᐃᓚᒃᑲᓂᖓᓂᑦᑐ 349(1)-ᒥᒃ ᐊᒻᒪᓗ 350(1)-ᒥᒃ".

